
Arantxa Gonzalez Beizamakoa da jaiotzez, baina urte askoan Tolosan bizi izan da. HITZA

Orfeoia eta Tirri Tarraren
‘Argi Beltz’ saioa, gaur
TOLOSA�90 musikari inguruk emanaldi
«berritzaile eta ezberdina» eskainiko dute
Euskal Herria plazan, 23:00etan�3

«Merkataritzaren 
oztopoak gainditzen

saiatzen da erakundea»   
TOLOSA�150 lurralde
hartzen dituen Munduko
Merkataritza Erakundean
ari da aholkulari bezala

EKONOMIA�«Euskal
Herrikoa dinamikoa da;
teknologia aldaketetara
egokituz doa», dio�2

Munduaren 
beroketa 
eztabaidagai
Mario Molinarekin 
astelehenean�4

CCHHEELLOO  RROOMMEEOO�IBARRAKO ALKATEA

«Azken legealdia ahaztu
eta etapa berria hastea

proposatuko dut»�6 E.EZEIZA



«MME saiatzen da
merkataritzaren

oztopoak
murrizten»

ESTI EZEIZA

Arantxa Gonzalezek (Beizama,
1969) ekonomia arloan egiten
du lan aspalditik. Tolosan urte
askoan bizi ondoren, egun,
Munduko Merkataritza Era-
kundeko zuzendaritzan ari da.
Euskal Herritik hurrun urte
asko badaramatza ere, beti
mantendu du bere sorlekuare-
kiko erlazioa, horren adierazle
da, oraindik ere, euskaraz ara-
zorik gabe moldatzen dela.
ZZeeiinn  ddaa  BBeeiizzaammaattiikk  GGiinneebbrraarraa
iirriittssii  aarrttee  eeggiinn  dduuzzuunn  iibbiillbbii--
ddeeaa??
Beizamatik Tolosara, Tolosatik
Iruñera, Iruñetik Madrilera,
hortik Bruselara eta orain Gi-
nebrara. Bertako errealitatea
gertutik ezagutzeak mundu
konplexu honek sortzen dizki-
gun arazoei aurre egiten la-
guntzen digu. Hitz gutxitan,
Beizamako udazkeneko xirimi-
ria ez da hain desberdina Bru-
selasekoaren edo Ginebrakoa-
ren aldean.

Ekonomia munduan urte askotako 
lana egin ondoren, Ginebran amaitu

du lanean Arantxa Gonzalezek 

AARRAANNTTXXAA  GGOONNZZAALLEEZZ�MUNDUKO MERKATARITZA ERAKUNDEKO ZUZENDARITZA OROKORRAREN BULEGOKO ZUZENDARIA

HITZA

ZZeerrttaann  ddaattzzaa  zzeehhaazzkkii  zzuurree
llaannaa??
Munduko Merkataritzako
Erankudea 150 lurraldez osa-
tuta dago. 800 lagun inguruko
Idazkaritzak lurraldeei lagun-
tzen die nazioarteko itunak ne-
goziatzen, beren arteko merka-
taritza irekitzeko. Idazkaritza-
ren buruan zuzendari nagusia
dago, Pascal Lamy frantziarra
alegia. Bere kabineteko zuzen-
dari bezala, bitartekari edo
aholkulari lanean laguntzen
diot, helburu bakar batekin:
150 lurralde ados jartzea.
ZZuurree  ppoossttuuttiikk  nnoollaa  iikkuusstteenn
dduuzzuu  EEuusskkaall  HHeerrrriikkoo  eekkoonnoo--
mmiiaarreenn  eeggooeerraa??
Euskal Herriko ekonomia dina-
mikoa da oso. Azken hamarka-
detan ekoizpena teknologia al-
daketetara egokitu da. Erabe-
rritu egin da hezkuntza
sistema on baten laguntzare-
kin. Sistema honek zenbait ar-
lotan teknikarien prestakuntza
sustatu du. Esate baterako, me-
talean, makina-erramintan
edota informazio teknologian.
MCC Enpresa taldea Txinara
eta Indiara iritsi da dagoeneko
eta horrek erakusten du eus-
kal industria gai dela aire be-
rrietara egokitzeko.
OOrroo  hhaarr,,  nnaazziiooaarrtteekkoo  eeggooeerraa
eekkoonnoommiikkooaa  hhoobbeettuuzz  ddooaallaa
eessaannggoo  aall  zzeennuukkee??
Munduko ekonomia modu
iraunkorrean hazten ari da, Eu-
ropan eta AEBetan dagoen
hazkunde moderatuari esker,
baina bi motore erraldoirekin:
India eta Txina. Honek pobre-
zia ikaragarri murriztu du. 80.
hamarkadaren hasieratik
hona, pobrezia %50 urritu da
Asian. Azken hamarkadan mi-
lioika pertsona erabateko po-
breziatik atera dira. Hala ere,
oraindik milioika pertsona
egunean dolar bat baino gu-
txiagoarekin bizi da. Ekono-
miek hazten jarraitu behar
dute baina batez ere aberasta-
suna hobeto banatu behar da
pobrezia murrizten jarraitu
ahal izateko.

EUSKAL HERRIA

«Euskal Herriko
ekonomia dinamikoa
da; ekoizpena
teknologia aldaketetara
egokituz joan da»

MUNDUA

«Ekonomia modu
iraunkorrean hazten ari
da. 80. hamarkadatik
hona pobrezia %50
urritu da Asian»

DIFERENTZIA

«Herri txiro gutxiago
egonagatik, aberatsen
eta txiroen arteko aldea
gero eta zabalagoa
izaten jarraituko du»

HHeerrrriiaallddee  aabbeerraattss  eettaa  ttxxiirrooeenn
aarrtteekkoo  ddiiffeerreennttzziiaa  ggeerroo  eettaa
hhaannddiiaaggooaa  ddaa..  HHaauu  gglloobbaalliizzaa--
zziiooaarreenn  eerrrruuaa  ddeellaa  uussttee  aall
dduuzzuu??
Lehen aipatu bezala, munduan
herri txiro gutxiago egonagatik
ere, aberatsen eta txiroen arte-
ko aldea —baita gure herrial-
dearen barruan ere— gero eta
zabalagoa da. Garbi dago haz-
kundea eta aberastasuna sor-
tzea ez dela nahikoa. Horri
merkataritzak laguntzen dio,
modu justuagoan banatu be-
har da. Lurraldeek etxetiar eta
birbanatzaile diren politikak
behar dituzte, gizarte maila
guztiek globalizaziotik onura
atera dezaten.
MMuunndduukkoo  MMeerrkkaattaarriittzzaarreenn
EErraakkuunnddeeaakk  mmeerrkkaattaarriittzzaa  llii--
bbrreeaazz  hhiittzz  eeggiitteenn  dduu,,  bbaaiinnaa

hhoonneenn  bbaaiittaann  ddaauuddeenn  eessttaattuu
aasskkoottaann,,  GGoobbeerrnnuuaakk  ppiissuu
hhaannddiiaa  dduu  eekkoonnoommiiaann..  EEssaattee
bbaatteerraakkoo,,  AAEEBBeettaann,,  ddiirruu  ppuu--
bblliikkooaarreenn  zzaattii  bbaatt  ddeeffeennttssaarraa--
kkoo,,  aarrmmaakk  eerroosstteekkoo......  
MME merkataritzak dituen oz-
topoak murrizten saiatzen da,
baita merkataritza desitsura-
tzen duten nekazaritzako la-
guntzak ere. Defentsa arloa
MMEtik kanpo geratzen da, lu-
rraldeek oso modu sentiberan
hartzen baitute. MME diru la-
guntza publikoetaz arduratzen
da, hauek munduko merkatari-
tza desitsuratzeko erabiltzen
diren neurrian.Lurralde bakoi-
tzaren barnean eta kanpoko
eraginik ez duena ez da Mun-
duko Merkataritz Erakundera-
ko interesgarria.
GGlloobbaalliizzaazziiooaarreenn  aauurrkkaakkoo

mmuuggiimmeenndduueekk  ggooggoorr  kkrriittiikkaa--
ttzzeenn  dduuttee  MMMMEE..  ZZeerr  eessaannggoo
zzeenniieekkee  hhaauueeii??
Globalizazioaren aurkako mu-
gimenduek funtsezkoa den be-
tebehar bat betetzen dute: bi-
degabeko egoreak azalera-
tzea. Nik kritika bat egingo
nieke eta zera da: gehienetan
kritika besterik ez dutela egi-
ten, inongo irtenbiderik propo-
satu gabe. Adibide zehatz bat
jarriko dut: GKE, askok gure
itsasoko zenbait espezieren
desagerpena  areagotzen ari
den gehiegizko ustiatzea gogor
kritikatu dute. MMEn kritika
horretatik abiatuta nazioarte-
ko itun bat osatzen ari gara
arrantzak jasotzen dituen diru
laguntzak kontrolatzeko, ustia-
tze horri aurre egiteko. Hau da,
esan eta egin.



‘‘AArrggii  BBeellttzz’’  aauurrkkeezzttuukkoo
dduu  TTiirrrrii  TTaarrrraakk  ggaauurr
TToolloossaakkoo  OOrrffeeooiiaarreekkiinn

ESTI EZEIZA

Tolosako Orfeoiak sustatuta,
Tirri Tarraren Argi Beltza saioa
ikusi ahal izango da gaur
23:00etan, Euskal Herria pla-
zan. Beste zenbait herritan
abesbatza ezberdinekin taula-
ratu dute emanaldi hau Tirri
Tarrakoek, eta arrakasta izan
du denetan ere. Tolosako Orfe-
oiko 60 kidek eta Tirri Tarrako
30ek hartuko dute parte ema-
naldian.

Argi Beltza ikuskizun «au-
sarta» da.Soinu berritzailea du
eta bertan musika estilo ezber-
dinak biltzen dituzte. Lengoaia
klasikoa oraingo ildo moder-
noetatik barrena murgilduz.
Tradizioa eta berrikuntza, To-
losako Orfeoiak fusionatzen di-
tuen bi elementuak dira, eta
horregatik egokitzat ikusi dute
bi estilo hauek batzea. Tirri Ta-
rra duela 23 urte sortu zen fan-
farre taldea da, baina denbora-
rekin garapena izan du, eta
egun ez da ohiko fanfarre tal-
dea. Etengabeko garapen ho-
nen azken etapa 1999an hasi

KULTURA�

Gaur gauean, Euskal Herria plazan 90 musikari inguruk
«emanaldi berritzaile eta ezberdina» eskainiko dute

Tolosako Orfeoia ariko da Tirri Tarrarekin batera. I. TERRADILLOS

zuten, RE+FA (Elkarlanean)
diskoa kaleratu zutenean. Lan
honek bere jardueraren alda-
keta erradikala suposatu zuen,
sustrai folklorikoa zuen Tirri
Tarra desagertuz, eta musika
garaikideko talde berria jaio-
az.

Kontzertuko errepertorioa

taldeko kide den Sergio Zuru-
tuzak gauzatu du. Abesbatzak
lan hauen zati pilofonikoak
hornitzen ditu. Tolosako Orfe-
oiak bi lanetan hartuko du par-
te: Sin palabras eta Fobia. Igna-
cio Ruiz de Alegriaren esane-
tan, «lan laburrak baina eduki
interesgarria dutenak» dira.

«Abesbatzaren
kontzeptu ezberdin bat
trasmititu nahi dugu»

Ekonomilaria ogibidez, Tolosa-
ko Orfeoiko zuzendari da Igna-
cio Ruiz de Alegria (Donostia,
1955). Gustura eta ilusioz ageri
da proiektu berri honen aurre-
an.
NNoonnddiikk  ssoorrttuu  zzeenn  kkoonnttzzeerrttuu
hhaauu  eeggiitteeaarreenn  eeggiittaassmmooaa??
Tirri Tarra bira batean dago,
non toki ezberdinetan kontzer-
tuak ematen dituen abesbatze-
kin.Hala,duela hilabete batzuk
horrelako kontzertu bat egite-
ko hitz egiten aritu ginen. Ho-
nenbestez, sanjoanak zirela-
eta akordio batera iritsi ginen.
ZZeeiinn  ddaa  kkoonnttzzeerrttuuaarreenn  hheellbbuu--
rruuaa??
Kontzertu ezberdin bat egin
nahi dugu, musika modernora,
rock sinfonikora gehiago hur-
biltzen dena. Oso ongi idatzita-
ko obrak joko dira modu bere-
zian. Zerbait oso ezberdina
izango da, eta hau oso garran-
tzitsua da gure interes berri-
tzailearekiko. Abesbatzaren
beste ikuspuntu bat erakutsi
nahi dugu, edo gutxienez, mo-
dernitatea islatu gazteei.
NNoollaakkooaa  iizzaannggoo  ddaa  kkoonnttzzeerr--
ttuuaa??
Kanpoan izango da. Tirri Tarra
metalezko eta harizko orkes-
trez osatua dago. Klasikoak

IIGGNNAACCIIOO  RR..  DDEE  AALLEEGGRRIIAA�TOLOSAKO ORFEOIKO ZUZENDARIA

dira, baina musika elektroni-
koa nagusitzen da, hainbat
osagaiekin.
BBeerraazz,,  eezz  ddaa  oorrffeeooii  bbaatteenn
kkoonnttzzeerrttuu  kkllaassiikkooaa  iizzaannggoo..
Ez, Tolosako Orfeoiak ahotse-
kin osatzen du kontzertu mo-
derno hau. Planteamendu oso
ezberdina du, eta abesbatza-
ren kontzeptu ezberdina tras-
mititu nahi du, erakutsiz, abes-
batza batek gehiago eman de-
zakeela. Ikuslegoari dagokio-
nean, gaueko hamaiketan iza-
tean, anitza izango dela espero
dugu.�

E. EZEIZA



NNaattuurraallddiiaarreenn  bbaaiittaann,,
MMoolliinnaa  NNoobbeell  SSaarriiaa

NEREA URBIZU

Mario Molina kimikako Nobel
sariduna Tolosan izango da as-
telehenean. Naturaldiak anto-
latutako hitzaldien baitan,aste-
lehenean Chillida-Lekun Mun-
dua berotzen izendatu duen
hitzaldia emango du 19:30ean.
Hala eman zuten jakitera atzo-
ko prentsaurrekoan, Luis Ma-
ria Oyarbide Diputazioko Gara-
pen Eramangarrirako Saileko
zuzendariak, Jokin Bildarratz
Tolosako alkateak, Luis Chilli-
da Chillida-Leku museoko ko-
munikazio-zuzendariak eta
Shole Martin Naturaldia jardu-
naldien zuzendariak.

Astelehenean 11:00etan
udaletxean Mario Molina kimi-
kari handiari harrera egingo
diote eta Agurra dantzatuko
diote. Horrez gain, Koldobika
Jauregi eskulturgileak lan bat
emango dio. Arratsaldean, be-

TOLOSA�NATURA

‘Mundua berotzen’ hitzaldia emango du astelehenean 
Chillida-Lekun, Tolosako udaletxean harrera egin ondoren

rriz, Luis Mari Oyarbidek aur-
keztuko duen hitzaldia hasiko
da, eta moderatzaile, berriz,
Luis Balairon fisiko eta meteo-
rologoa izango da. Bertara joa-
teko telefono zenbaki batera
deitu behar da, izena emanez:
943 335963.

Bestalde, Shole Martinek
orain artekoaren balantze «po-
sitiboa» egin du, «pozik» dago-
ela esanez. «Orain arteko hi-
tzaldietara joan den jendea
etxera bueltatu da zerbait egin
behar dela pentsatuz», datu
esanguratsu asko eman baiti-
tuzte orain artekoetan.

Ozono geruzaren ikerlaria

Mario Molina mexikarrak 1995.
urtean kimikako Nobel Saria
jaso zuen, ozono geruzaren in-
guruko ikerketak direla medio.
Molinak ozono geruzako zuloa
deskubritu zuen eta geroztik

Mario Molina kimikaria. HITZA

IKAZTEGIETA�

Ariketa fisikoen
beharraz ariko
dira gaur
Gaur hitzaldi bat izango da
Ikaztegietako liburutegian,
17:00etan, Kutxako Gizarte
Ekintzak antolatuta. Gaia ho-
nakoa izango da: Mugitu zai-
tez, ez zara damutuko. Pro-
grama hau da:gorputz-arike-
tak egiteak dituen mesedeak
eta abantailak, gomendioak
eta hainbat gorputz-ariketa
mota, gorputz-ariketei bu-
ruzko arreta-neurriak eta
kontraindikazioak, eta abar.

ADUNA�

HITZA Pilota
Txapelketako
eskolarren finalak
Gaur, Adunako pilotalekuan
IV. Hitza Pilota Txapelketako
eskolar mailakoen finalak jo-
katuko dituzte 19:30etik au-
rrera. Benjaminak, Martinez-
Errandonea eta Peña-Iturbe
(Erniope). Ondoren, Iriba-
rria-Goitia eta Mujika-Irure-
tagoiena (Erniope) alebinak
izango dira, eta azkenik, Az-
keta-Arratibel eta Gailurral-
de-Goitia (Zazpi-Itturri) ariko
dira.

IRURA�

Gaztelekuko
antzerki egileen
emanaldia, gaur
Gaur, Iruran, 19:00etan Gaz-
telekuko antzerki ikastaroa
egin dutenek emanaldia
egingo dute plazan. Honela,
ikasturteari amaiera emango
diote. Eguraldia txarra bada,
pilotalekuan egingo dute
emanaldia.

HHIITTZZAALLDDIIAA�

Gaia. Mundua berotzen.
Hizlaria. Mario Molina.
Eguna. Astelehena.
Ordua. 19:30.
Herria. Hernani.
Tokia. Chillida-Lekuko
Zabalaga baserrian.
Antolatzailea. Naturgintza
Fundazioa eta Tolosako Udala.
Izen-ematea. 943 335963.

lan handia egin du arazo larri
honen inguruan. Izen handiko
kimikaria, beraz, interes handi-
ko gai batez, eta gehien kontro-
latzen duenaren eskutik.

POLITIKA�

Bilboko
manifestaziorako
autobusak
EAE-ANVk bihar manifesta-
zioa antolatu du Bilbon, Pro-
zesu demokratikoaren alde
lelopean. Tolosako autobusa
15:30ean abiatuko da San
Frantziskotik. Eskualdeko
hainbat herritatik ere izango
da autobusa, Villabonatik,
Amezketatik, Anoetatik eta
Alegiatik, besteak beste.

IKAZTEGIETA�

‘Cuatro’ telebista
kanala ikusteko
sintonizazioa
Ikaztegietakoentzat Retevi-
sion enpresak honako abi-
sua eman du: astelehenetik
aurrera, Cuatro telebista ka-
nala ondo ikusteko, etxeko
telebistak UHF 54 kanalera
sintonizatu beharko dira. Ho-
nela, interferentzia arazoak
ez dira izango.

TOLOSA�

Laskoraingo ikasleen bazkaria, gaur
Laskorain ikastolako 2. batxillergoko ikasleek bazkaria egingo
dute gaur Sakramentinoko patioan. Aurten 72 ikaslek selektibi-
tatea gainditu dute eta irakasleek antolatutako bazkariarekin
agurra emango diete etorkizuneko gizartea osatuko dutenei.
Tarta eta kafea hartzeko gonbitea luzatu dute Laskoraingoek.



EEAAEE::  ««MMiisseerriiaa  mmoorraallaa
eerraakkuuttssii  dduuttee  aauullkkiiaakk
llaappuurrttuu  ddiittuuzztteenneekk»»

ERREDAKZIOA

Tolosako EAE-ANVko lau hau-
tetsiek —Antton Izagirre, Eider
Elduaien, Hektor Espin eta Sil-
vana Ostiza— udal osaketan
gertaturikoari buruzko balan-
tzea egin zuten atzo prentsau-
rreko batean. Egun horretan
«ez dagozkien aulkiak lapur-
tzen dituztenen miseria mora-
la, egia ezkutatzearren medio
publikoak, guztionak, lotsaga-
be manipulatzen dituztenen
miseria morala» erakutsi zela
azaldu zuten.

Larunbatean albo batera
«herritarrak, elkarrizketa eta
akordiorako deia, bakerako
proposamena» eta, bestera,
«botere zalekeria, konponbi-
dearen ukazioa eta herritarrak
jipoitzera etorritako Ertzain-
tza» izan zirela esan zuten.
EAEko hautetsiek demokrazia
aldarrikatzera joan zirela azal-
du zuten, herriaren boronda-
tea errespetatua izan dadin
galdegitera, elkarrizketa eta
akordiorako bideak eskaintze-
ra. «Azken batean, geurea

TOLOSA�POLITIKA

EAE-ANVko lau hautetsiek udal osaketaren balantzea egin
dute; «dagozkigun aulkiak etengabe» eskatuko dituzte 

EAEko lau hautetsiek emandako prentsaurrekoaren une bat. I. GARCIA

dena, ez gehiago baina inolaz
ere gutxiago, erreklamatzera
etorri ginen, hau da, herrita-
rren bozen arabera dagozki-
gun lau zinegotzi aulkiak».

Udal osaketan herritarrek
emandako babesak «hunkitu»
egin dituztela eta «harrotasuna
adierazi nahi dugu lau urtetan
gure herriaren zatirik duinena
ordezkatzeko aukera eman di-
gutelako». Datozen lau urtetan
«etengabe gure zinegotzi aul-
kiak» aldarrikatuko dituztela
esan zuten eta elkarrizketa eta
akordioaren bidez «tolosar

guztiak Udal honetan ordezka-
tuak izan daitezen» eskua luza-
tuko dutela adierazi zuten. Bes-
talde, San Joan jaiak «alaitasu-
nez eta aldarrikapenari leku
eginez» ospa ditzaten dei egin
zieten herritarrei.

Bestalde, bihar Bilbon EAE-
ANVk Konponbide demokrati-
koaren alde deitutako manifes-
taziora joateko gonbita luzatu
zuten, eta bihar ere, 19:00etan,
Arramele zubian Herritarren
borondatea errespetatu lelo-
pean egingo den elkarretara-
tzera ere dei egin zuten.

«Maitasunez egitea
da kafe on baten
lehen ezaugarria»

I. GARCIA

Alberto Cid Bravok (Caceres,
Espainia, 1981) Villabonako
O’baba tabernan lan egiten
du eta Gipuzkoako txapelke-
tan bigarrena izan da kafe
lehiaketan eta EAEkoan fina-
lean aritu da.
ZZeerr  eeggiinn  bbeehhaarr  zzeennuutteenn  kkaaffee
lleehhiiaakkeettaa  hhoorrrreettaann??
Bi expresso [kafe hutsa], bi
cappuccino esne emultsiona-
tuarekin eta kafea oinarri du-
ten bi koktel alkoholik gabe
eta beste bi alkoholarekin ate-
ra behar izan nituen. Horrez
gain garbiketa nola egiten zen
ere kontuan hartzen zen.
ZZeerr  eezzaauuggaarrrrii  ddiittuu  kkaaffee  oonn
bbaatteekk??
Lehenengo maitasunez egin
behar da. Gero kafea bera no-
lakoa den ere garrantzitsua
da. Guk tabernan %100 ara-
biar motakoa erabiltzen dugu,
%60 Nikaragua eta Hondura-
sekoa eta %40a Brasilekoa.
Ehotze puntua ere kontuan
hartu behar da eta kafea ma-
kinatik erortzean xaguaren
buztaneren forma izan behar
du, hau da, ez da guztiz zuzen
erori behar.
BBeezzeerrooeekk  ggaarrrraannttzziiaa  eemmaatteenn
ddiioottee  kkaaffeeaa  nnoollaakkooaa  ddeenn??

AALLBBEERRTTOO  CCIIDD  BBRRAAVVOO�TABERNARIA

Villabonako O’baba tabernako Alberto
Cid Bravok kafe lehiaketan izan da

Bai, jendeak taberna aukera-
tzen du kafearen arabera.
ZZuurrii  gguussttaattzzeenn  zzaaiizzuu,,  eezzttaa??
Bai,oso kafezalea naiz.Halere,
denoi ez zaigu kafe berdina
gustatzen.
DDaattoorrrreenn  uurrtteeaann  bbeerrrriirroo  ssaaiiaa--
ttuukkoo  zzaarraa??
Bai, seguru. Lau aditu ahol-
kuak ematen aritu zaizkit eta
asko ikasi dut esperientzia
honekin.�

I. GARCIA



«Azken lau urteak ahaztu
eta etapa berri bat hastea
proposatuko diet alderdiei»

ASIER IMAZ

Ekainaren 16an, larunbatean,
Donostian egindako Udal ba-
tzarrean, berriro Chelo Rome-
ok (Donostia, 1956) lortu zuen
Ibarrako Alkatetza bere alder-
diko botuei esker.
KKaarrgguuaakk  zzeerrggaattiikk  hhaarrttuu  zzeennii--
ttuuzztteenn  DDoonnoossttiiaann??
Alderdi guztiak elkartu ginen
eta Gazte Festak zirenez egun
horretan, norgehiagoka arra-
rorik ez gertatzeko, ziurtasu-
nagatik eta istorio arraroak
ekiditeko, Gipuzkoako Foru Al-
dundira joatea erabaki ge-
nuen. Baina ez zen izan, ilegali-
zatutako jendeak istorioren
bat egin behar zuelako hemen,
liskarrak ekiditeko baizik.
ZZeerr  ggeerrttaattuu  zzeenn  bbeerrttaann??
Bakoitzak bere zerrendaburua
bozkatu zuen, eta ondorioz ze-
rrenda bozkatuenaren hauta-
gaia irten zen; kasu honetan ni.
ZZeerr  iirruuddiittzzeenn  zzaaiizzuu  iilleeggaalliizzaa--
zziiooaa??
Alderdien Legea hasieratik
egon zen gaizki. Inoiz ez da
hona ilegalizazioa, eta demo-
krazioan denak egon beharko
genuke. Hala eta guztiz ere, Iba-
rraren kasuan gauza bat ikus-
ten dut; 2003. urtean zerrenda
guztiak ilegalizatu zituzten,
orain berriz leku batzuetan ez
dira ilegalizatuak izan eta bes-
teetan bai. Ez dakit zergatik
Ibarran ez dira kontuz ibili ze-
rrendak osatzerakoan. Ez dakit
zer negoziatzen egon diren
baina, ez dut ulertzen zergatik
konfidatu diren horrenbeste
Espainiako Gobernuan. Ez zait
gustatzen eta amorrazioa ema-
ten dit.Udalean egon behar zu-

Momentuz Udala geratu den bezala jarraituko dute; 
«gure laugarren zinegotziak dimititzea ez dago pentsatua»

CCHHEELLOO  RROOMMEEOO�IBARRAKO ALKATEA

A. IMAZ

ten baina nire ustez,EAEren ze-
rrenden gainetik dauden eu-
ren jendeari ez zaiola interesa-
tu Ibarran legalak izatea. Bi ze-
rrenda egin behar baldin
badituzu hasieratik eta jakinda
bat ilegalizatu egingo dizutela,
zergatik egiten dituzu bi, egin
bakarra eta ongi egina. Beste
lekuetan horrela egin dute,
Anoeta, Villabona, Arrasate,
Azpeitia eta Zumaian horrela
egin dute. Baina Ibarran ez, he-
rri honetan beti dago ez dakit
zer, baina beti badago zerbait.
EEAAEErreenn  771100  bboozzkkaakk  iizzaannggoo  aall
dduuttee  oorrddeezzkkaappeenniikk    UUddaalleeaann??
Mementuz geratu den bezala
jarraituko dugu. Gure lauga-
rrenak dimititzea ez dago pen-
tsatua, gero agian alderdiak
zerbait pentsatuko du edo ez,
ez dakit. Alderdien Legeagatik
edo su-etena hausteagatik edo
berdin zait zergatik, baina ez
daude. Ni ez naiz besteek har-
tutako erabakiengatik ardura-
duna sentitzen, ni ez bainaiz
gobernuarekin elkarrizketan
egon eta ez dakit ongi zer hitze-
gin den. Niri galdetu izan bali-

rate, horrenbeste kritikatzen
nautenez; aizu, lista honetan
agian lau, kutsatuak egon dai-
tezke. Orain esan dudan berdi-
na esango nien haiei, hau da,
zerrenda ongi garbitzeko, jen-
de faltarik ez baituzue. Ez zait
gustatzen batzuk zikinak eta
besteak garbiak daudela esa-
tea baina niri inor ez zait etorri
galdezka.
NNoollaa  oossaattuukkoo  dduuzzuu  ggoobbeerr--
nnuuaa??
Denen parte-hartzea eta inpli-
kazioa bilatuko ditut garrantzi-
tsuak diren proiektuak aurrera
eramateko. EArekin berriz has-
teko proposamena egingo dut,
Ibarrak merezi duelako. Orain
arteko 4 urteak ahaztu eta eta-
pa berri batekin hastea.
HHaauutteesskkuunnddee  hhaauueettaann  zzee--
rrrreennddaabbuurruu  bbaakkaarrrraa  iizzaann  ddaa
eeuusskkaall--hhiizzttuunnaa??
Historiak guztiok markatu gai-
tu eta gu horren islada gara.
Horrek ez du esan nahi gu na-
zionalistak ez garenik. Gure
adinean ez da hain erraza,gure
semeek hitz egiten duten mo-
dura ikastea.

KULTURA SAILAK DIRUZ LAGUNDUTAKO HEDABIDEA

«Kutsatuen
inguruko eztabaida

faltsua da»

A. IMAZ

Aitor Garmendia (Ibarra,
1972) legez kanpo geratu zen
Ibarrako EAEren zerrendabu-
rua da. Hauteskundeetan ze-
rrenda bozkatuena izan zen,
710 botorekin.
ZZeeiinn  ddaa  EEAAEErreenn  hhaauutteesskkuunnddee
bbaalloorraazziiooaa??
Baldintza hauetan aurkeztuta
710 bozka jasotzea positiboa
dela iruditzen zaigu. Proze-
suari bai esateko eta herriak
zer nahi duen isladatzeko ba-
lio izan dute. Baina egia esan,
aurrera begira lan egiteko oz-
topo asko azaltzen zaizkigu.
Hauteskundeetan lortutako
bost zinegotziak lortuko ez
bagenitu ere, batzuk lortzeko
ilusioa bageneukan elkarriz-
keta bidez. Horretan saiatu
gara buru-belarri 16ra bitarte.
Baina ikusi dugu korapiloak
Madrildik jarri arren, bertako-
ek ere oso ongi aprobetxatzen
dutela. Nahiago izan dute ko-
rapiloa askatzen saiatu baino,
mantentzen jarraitu.
HHeerrrriittaarr  kkuuttssaattuuaakk??
Eztabaida oso faltsua irudi-
tzen zait eta ulertzeko adibide
jarriko dut. Emakume baten
bortxaketa jasaten denean,
orain dela urte batzuk behin-
tzat, nahiko ohikoa izaten zen
emakumearen gain jartzea ar-
dura; begira zein izan den,
nola jantzita ibiltzen zen, gona
motzegiak eramaten zituen...
Kasu honetan ere, pertsona
batzuk berdina egiten ari di-
rela iruditzen zaigu; gure es-
kubide politiko eta zibilak
bortxatu dituzte, erabat esku-
biderik gabe utzi gaituzte eta
hemen jende bat planteatzen
ari den diskurtsoa da. Hau da,

AAIITTOORR  GGAARRMMEENNDDIIAA�EAE-REN ZERRENDABURUA

EAEk baldintzak kontuan hartuta 
balorazio «positiboa» egiten du 

ideologikoki era honetara jan-
tzi behar genuela edo beste
era batetara, edo zerrendetan
nork joan behar zuen eta nork
ez. Guri iruditzen zaigu bor-
txaketa baten erruduna beti
bortxatzailea dela eta inoiz ez
biktima. Kasu hontan argi
dago bortxatzailea Madrilgo
gobernua dela. Bortxaketa
horretaz hainbat bortxatzaile
txiki aprobetxatu direla he-
rrietan ere garbi dago. Alder-
dien legearen ardura ez diegu
hauei botatzen, baina lege
hori era batera edo bestera
aplika daitekeela herrietan,
eta hauek bortxatzailearen
erara aplikatzea erabaki dute.
Guk ardura hori, euren jarre-
rarena, beraien gain jartzen
dugu. Ezin dute ardura bikti-
maren gainean jarri euren
erantzunkizuna zuritzeko.
ZZeerrrreennddaabbuurruu  eeuusskkaall  hhiizzttuunn
bbaakkaarrrraa  zzeeuu  iizzaann  zzaarraa  IIbbaa--
rrrraann??
%70a herri honetan euskal
hiztuna da. Udal ordezkariak
ere errealitate hori erantzun
beharko liokete. Alderdien Le-
gearen zeharkako beste on-
dorio bat da hau;herri euskal-
dun baten euskaraz ez dakien
jendea agintean egotea edo
herria ezagutzen ez duenak
egotea agintean.�

A. IMAZ

Ignacia Iturrioz Astigarraga
Atzo hil zen, Zarautzen, 88 urte zituela, Elizakoak eta Aita Santuaren 

Bedeinkapena hartu ondoren.

––  GGooiiaann  bbeeggoo  ––

Bere senarra: Julian Cortajarena; seme-alabak: Felix eta Pilartxo, Begoña eta Juan Modesto; bilobak: Ane, Elen, Felipe, Bertol eta Eli,
Iera; anai-arrebak, eskon anai-arrebak, ilobak, lehengusuak eta gainerako ahaideek.

Haren animaren alde otoitz bat eskatzen dizuete eta arren etor zaiteztela GAUR OSTIRALA, arratsaldeko ZAZPIRETAN, Zarauzko SANTA
MARIA LA REAL parroki elizan, egingo den hiletara. Aldez aurretik, mila esker.

ZARAUTZ, 2007eko ekainaren 22a

hilberria�

Oharra�hilbeila Zarauzko beilategian dago

Helbidea�Santa Marina 18-2. Ezk.



NNaaffaarrrrooaakkoo
TTxxaappeellkkeettaakkoo
ffiinnaallaa,,  bbiihhaarr

NAIARA GARZIA

Bihar Basa-Kabin jokatuko
den Nafarroako Txapelketan
Jon Kanflanka leitzarra David
Mariñelarena lanztarraren aur-
ka lehiatuko da. Kanflanka se-
galariak adierazi duenez, «Na-
farroako Sega Txapelketan ki-
loka egiten dugu lan». 45
minututan zeinek belar gehia-
go moztu, hori izanen da egin
beharko duten proba.

Nafarroako Sega Txapelke-
tan jardunaldi bakarra egiten
dutela azaldu du Jon Kanflan-
kak. «Nafarroan bi segalari
besterik ez garenez, zuzenean
finala jokatzen dugu». Gipuz-
koan, berriz, 5 segalari daude.

Kanflanka 2005. urtean hasi
zen sega txapelketetan parte
hartzen eta ordutik bere burua
«hobetuz» ikusten duela adie-
razi du. «Dabid Mariñelarenak
9 urte badaramatza eta espe-
rientzi handia dauka. Zaila iza-
nen da, baina saiatu egingo
gara».

Honetaz gain, Kanflankak
Berastegin izan zen Euskal He-
rriko Txapelketan parte hartu
zuen, maiatzaren 26an, baita

LEITZA�SEGA

Jon Kanflanka Dabid Mariñelarenaren 
aurka ariko da, Basa-Kabin, 12:00etan

Jon Kanflanka biserarekin, 2006ko Nafarroako Txapelketan. M. SOROA

Tolosan ekainaren 16an egin
zen Euskal Herriko Txapelke-
tan ere. «Azkeneko hau nazio-
arteko erakoa izan zen.100 me-
tro moztu behar ziren eta sail-
katutakoa Austriara joaten
zen. Azkartasuna eta ongi eba-
kitzea zen txapelketa honetan
kontuan hartzen zutena».

Kanflankak prestatzaile bat
dauka. «Berak urteko entrena-
mendua jartzen dit. Euskal He-
rriko Txapelketan 30 minutu zi-
ren, baina Nafarroakoan 45 di-
renez, entrenamendu luzexe-
agoak egin ditut».

tolosaldeko eta leitzaldeko hitza

SALGAI
Etxebizitza. Etxebizitza salgai
Tolosan, 3 logela, egongela, 2
bainugela eta trastelekuarekin.
Egoera ezin hobean, eta sartzeko
moduan. Ikuspegi ederrak.
44.000.000 pezeta.
Harremanetarako telefono
zenbakia: 626 75 27 44.
Etxebizitza. Alegia, guztiz
hornituriko etxebizitza. Bizitzera
sartzeko moduan. 685 73 35 62.

Autoa. Renault Megane Grand Tour.
1.5 DCI. 100 zaldi. 44.000
kilometro. 685 73 35 62.
Sarrera. Live Festival jaialdirako
ekainaren 22ko sarrera saltzen dut
prezio onean. Interesatuek deitu
636 17 16 24ra.

ALOKAIRUA
Karabana. Errioxako kanping
batean karabana alokatzen da.
Guztiz erosoa. 669 70 68 70.

iragarki laburrak�

Hurrengo astean egingo
dute Udalaren osaketa 

LIZARTZA�POLITIKA

Ekitaldia «egoera normalean» igarotzeko 
Ertzaintzarekin hitz egingo du Otaolak 

ERREDAKZIOA

Regina Otaolak Lizartzako al-
kategaiak Lizartzako Udala
hurrengo astean osatuko due-
la azaldu zuen atzo. Zinegotzi
berriek zinegotzi-aktak jaso
eta gero eginen dute ekitaldia,
Lizartzako udaletxean bertan.

Donostian emandako pren-
tsaurreko batean Otaolak zera
azaldu zuen, atzo amaitzen
zela aukeratutako zinegotzi
berriei helegiteak aurkezteko
48 ordutako epea, hasiera ba-
tean Euskal Herritik kanpoko-
ak ziren zinegotzi horien or-
dez aukeratuak izan direnei,
alegia. 48 ordu hauek bete on-
doren, PPren Lizartzako 7 zi-
negotziek Tolosako Hautes
Batzarrak emandako zinego-
tzi-aktak jaso eta azkenik, Li-
zartzako Udala eratuko dute
Lizartzan bertan.

PPk Lizartzan 27 botorekin
irabazi zituen hauteskunde-
ak, herrian 601 boto-emaile
egon arren, bera izan baitzen
EAE-ANV ilegalizatu ondoren
aurkeztu zen zerrenda baka-
rra. EAJk eta EAk, aurreko le-
gealdian Udalean egon arren,
ez aurkeztea erabaki zuten.

Regina Otaola,beraz,Gipuz-
koako PPren lehenengo alka-
tea bihurtuko da, eta Joseba

Egibar Lizartzako alkatea
Udala osatzeko osoko bilku-
rara deialdia egiteko prest da-
goela azaldu du. «Joseba Egi-
barrek ez du Udala eratzen
denean nahitaez hor egon be-
harrik», gehitu zuen Regina
Otaolak.

Ertzaintza

Honetaz gain, Joseba Egiba-
rrek eta PPk Barne Sailarekin
hartu-emanak izan zituztela
adierazi zuen Otaolak, aurre-
ko larunbatean Lizartzako
Udala eratu zitekeelako, eta
Ertzaintzarekin hitz egingo
dutela berretsi zuen, osoko
bilkura egiten denean, bilera
«egoera normalean» egin da-
din.

Lizartzako udaletxea. I. ETXEBESTE

XV. Plazako 
Txapelketako
final laurdenak
bihar, plazan

LEITZA�

Mikel Olazabalek 
Herri Arteko 
Txapelketan jokatuko
du, nagusien mailan

ERREDAKZIOA

Bihar Leitzan XV. Plazako
Txapelketako final-laurde-
nak jokatuko dituzte goizez
eta arratsaldez. Goizean La-
rraia eta Gartzia, Olano eta
Loyarteren aurka ariko dira
alde batetik, eta bestetik, Ma-
riñelarena eta Olano, Aldaia
eta Bengoetxearen aurka.
Arratsaldean beste bi final-
laurdenak jokatuko dituzte,
15:00etan. Norgehiagoka
honetan Zeballos eta Iriarte,
Alduntzin eta Sagastibeltza-
ren aurka lehiatuko dira.

Makazaga anaiak noren
aurka lehiatuko diren atzo
iluntzean jokatutako beste
norgehiagoka batean eraba-
ki zen. Hemen Arangoa eta
Aburuza, Andueza eta Aiza-
girreren aurka lehiatu ziren.

Mikel Olazabal

Bestalde, Herri Arteko Txa-
pelketan asteburuan jokatu-
ko diren finalerdietan Mikel
Olazabalek jokatuko du na-
gusien mailan.

XIV. Plazako Txapelketa. J.A.



AAGGEENNDDAA�

DEIALDIAK

Ikaztegieta. Mugitu zaitez,
ez zara damutuko hitzaldia
17:00etan liburutegian.
Programa: Gorputz-ariketak
egiteak dituen mesedeak eta
abantailak, gomendioak eta
hainbat gorputz-ariketa
mota, gorputz-ariketei
buruzko arreta-neurriak eta
kontraindikazioak, eta abar. 
Irura. Irurako gaztelekuan
antolatu duten antzerki
ikastarokoek emanaldia
egingo dute plazan
19:30ean. Eguraldi txarra
bada frontoian egingo dute.
Tolosa. Et Incarnatus
orkestrak VIII. solstizio
kontzertua eskainiko du
Urkizuko Iraola zuloan,
19:30ean.
Tolosa. 17:30ean
Zerkausian Amama Pantxika
haur ikuskizuna; 18:00etan
Iraunkorrak txaranga kalez
kale; 19:00etan suziria
udaletxeko balkoitik; erraldoi
eta buruhandiak, Tolosako
Dultzaineroekin; eta
20:00etan Leidor antzokian
Tic-Tac udal antzerki
tailerreko emanaldia.
Tolosa. 23:00etan Fronton
kafetegian kontzertua Atila y
los Unos taldearen eskutik;
oru berean Euskal Herria
plazan kontzertua Tirri Tarra,
Tolosako Orfeoia eta Sotto
Voce Orkestrarekin eta
24:00etan Plaza Berrian
disko jaia Abiba. 
Zizurkil. San Joan egunaren
bezperako suan San Joan
Dantza egiteko ikasi nahi
dutenek, entsegua izango
dute Pedro Maria Otaño
eskolan 18:00etan. Herritar
guztiak gonbidatu dituzte
ekitaldira.

GUARDIAKO FARMAZIAKK

Gaur
Lekunberri. Azpiroz, M. A. Aralar
kalea, 43. 112.
Tolosa. Tolosa, M.I. Kale Nagusia, 7.
943 670648.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, agenda, lehiaketa...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen
egunkarian adierazitako esanen eta
iritzien erantzukizunik.

Maddi Oihenart zuberotarra eta Et Incarnatus Orkestra Urkizun, solstizio gauean. HITZA/J. SAIZAR

DDooiinnuu  eezzbbeerrddiinnaakk  bbaatteeaann    
TOLOSA�Sanjoanetako egitarauaren baitan askotariko ekitaldiez gozatzeko

aukera izango da; kontzertuek pisu garrantzitsua izango dute 

ERREDAKZIOA

Musika eskaintza oparo-
az gozatzeko aukera
izango da asteburuan

San Joan jaien egitarauaren
baitan. Ondorengoak dira eki-
taldi garrantzitsuetako batzuk:

Et Incarnatus Orkestra (Gaur,
19:30). Urtero bezala Et Incar-
natus Orkestrak udako solsti-
zioa dela eta, kontzertua eskai-
niko du. Iazko leku berean
izango da, Urkizu gainean, Ira-
olako zuloa izeneko lekuan
(eguraldi txarra egiten badu,

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2200 hotzena 1144 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

Urkizuko ermitan). Kontzertua-
ren amaieran, jatekoa eta eda-
tekoa eskainiko dute bertara-
tzen direnentzat.
Atila y los Unos (Gaur, Fronton
kafetegian, 23:00). Hogei urte
daramatzate eskenatoki gaine-
an Atila y los Unos musikari
beteranoek. Oraindik ere ha-
sierako taldekideak jarraitzen
dute taldean: Jesus (Atila),
abeslaria; Javi, baxua; Iñaki, gi-
tarra; Xabi, bateria; Koldo, te-
klatua; eta Rober, rototoiekin.
Abiba diskojaia (Gaur, Plaza
Berrian, 24:00). Gaztetxoenei
zuzenduta, musikaz gozatzeko

aukera izango da goizaldera
arte.
Maddi Oihenart (Bihar, Berdu-
ra Plazan, 24:00). Abeslari
zuberotarrak urte asko dara-
matza kantatzen, eta oraingo-
an disko berria aurkeztera da-
tor. Hari biru du izena, eta egi-
tasmo honetan tolosarrak ere
badaude. Zenbait abesti Oihe-
nartek berak sortutakoak dira,
eta beste zenbait Juantxo Ze-
beriok. Halaber, tolosarrak
ieza guztietako moldaketak ere
egin ditu. Bestalde, kantatzen
dituen bi abesti Karlos Linaza-
sorok sortutako olerkietan oi-

narritzen dira. Diskoan zein zu-
zenean Maddirekin batera
Juantxo Zeberio (piano) eta
Txema Zeberio (kontrabaxua)
tolosarrak eta Pello Ramirez
ordiziarra aritzen dira.
Delorean (Etzi, Plaza Berrian,
24:00). Gipuzkoako nazioar-
teko talde undenground eza-
gunena dela esan daiteke. Za-
rauzko lau lagunek osatzen
dute punk izpiritua duen tal-
dea.
Tolosako Musika Banda eta
Tolosako eta Iruñeko Udal
Txistulari Bandak (Etzi, Plaza
Berrian, 13:00). Urtero etor-
tzen dira txistulari iruñarrak
sanjoanetara eta joaten dira
txistulari tolosarrak sanfermi-
netara.Txistulari bandek lehen
zatia egingo dute eta ondoren
Musika Bandarekin Tomas
Acebal El bala biribilketa es-
kainiko dute. Bigarren zatian
Musika Bandak Duke Elling-
ton-en omenezko obra eta
Charleston forever interpreta-
tuko ditu, besteak beste.
Isidro Larrañaga Akordeoi Or-
kestra (Astelehena, Berdura
Plazan, 20:30). Urteroko kon-
tzertu berezia eskainiko dute
akordeoilariek.
Ertzaintzaren Musika Banda
(Astelehena, Berdura Plazan,
12:00). Berriro ere, urte ba-
tzuen ostean, herriko jaietan
zabalduko dituzte euren doi-
nuak.


